
Bpsa ocHoBa Ha 4YneHoT 91 anvHeja 2 oa YcTaBoT Ha Peny6nvka MakegoHuja,
uneHosute 132 u 137 op [enoeHukoT Ha CobBpanveTo Ha Penybnuka
MakenoHvja, Bnagata Ha Penybnuka MakegoHnja Bu nogHecysa Mpeanor-
3aKOH 3a MPaBOCYAHWOT UCMIWT, LUTO O YTBPAM Ha CeaHuuaTa, oApxaHa Ha
16.11.2009 roguHa.

3a npertcTaBHuyM Ha Bragata Ha Peny6nvka MakegoHuja Bo CobpaHueTo ce
onpepenenu Mwuxajno MaHeBcku, MuHACTep 3a npasga u  Wbpaxum
MBpaxvmMu, 3aMEHUK Ha MUHWCTEPOT 3a npaBfa, a 3a nosepeHuun Bunjana
Bpulukocka BOLKOBCKM, ApXaBeH cekpeTap B0 MUHUCTEPCTBOTO 3a NpaBAaa,
u 3ppaska Ckanoea, pakoBoauTen Ha CekTop BO MuHMCTEpCTBOTO 3a
npasaa

В  О  В  Е  Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОН

Донесувањето на нов Закон за правосудниот испит првенствено произлезе од потребата за регулирање на соодветната материја за полагање на правосудниот испит во нови и целосно изменети услови, сосема поинакви од времето на донесување на стариот Закон за правосуден испит, објавен во Службен весник на СРМ бр.26/80 и 7/88. 

Постоечкиот Закон за правосудниот испит е помеѓу последните кои е донесен во поранешната СФРЈ, а сеуште е во важност и примена во Република Македонија. Воедно, овој закон е последен на балканските простори кој не е усогласен со новите услови и тенденции во регионот и пошироко во Европската Унија.

По донесувањето на Уставот на Република Македонија од 1991 година, Република Македонија започна со обемна реформа на правниот систем со цел да се обезбеди негова конзистентност и сообразување со правниот систем на Европската унија.

Со Законот за судовите („Службен весник на РМ“ бр.58/06, 62/06 и 35/08) и новата организација на судкиот систем, законски е определено значењето на правосудниот испит како услов за вршење на определени функции во правната професија, што наметна потреба од ново законско решение во однос на правосудниот испит.

Новиот начин на студирање, пак, по Болоњската декларација, кој е во целосна согласност со начинот на студирање во целата Европска Унија, отвори ново прашање кое не е регулирано со стариот закон, а тоа е критериум за исполнување на потребните услови за полагање на правосудниот испит. 

Потребата за ново законско решение се појави и во однос на фактот што во постоечкиот закон од поранешната СФРЈ се употребуваат термини за голем број на односи и институции кои повеќе не постојат и воопшто не кореспондираат со сегашните текови. 

II. ЦЕЛИ, НАЧЕЛА И ОСНОВНИ РЕШЕНИЈА

Со оглед на наведените состојби, Предлогот за донесување на Закон за правосудниот испит се наметна како неопходен процес, кој мора во најкус временски период да се прифати, односно да се донесе новиот Закон за правосуден испит, кој е еден нов модерен закон, соодветен на новите услови, со компаративни решенија од повеќе земји, на кој се дава поголемо значење и кој особено треба да се цени поради тоа што законски се регулира еден практичен испит, преку кој се изразува и преиспитува добро подготвената теоретска основа.

Со предложените законски решенија се прецизира законската регулатива во однос на правосудниот испит и неговото полагање, а со новото решение за елиминаторен писмен дел, правосудниот испит се подига на степен на практичен испит.

Ова законско решение претставува причинско-последична реакција на досегашната примена на постоечкиот Закон за правосуден испит, во кој се констатираат стари несоодветни решенија и недоречености, а истата потреба се јавува и кај подзаконските акти кои мора да бидат усогласени со овој Предлог на Закон. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Прифаќањето на предлогот и донесување на Законот за правосудниот испит не предизвикува финансиски импликации од Буџетот на Република Македонија.

IV. ПРОЦЕНKА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Предлогот на Законот за правосудниот испит не е потребно обезбедување на финансиски средства. 

ПРЕДЛОГ НА ЗАКОН ЗА ПРАВОСУДНИОТ ИСПИТ

I.Општи одредби

Член 1


Со овој закон се уредуваат условите и начинот на спроведување на постапката за полагање на правосудниот испит (во натамошниот текст: испит) на дипломирани правници на правен факултет (во натамошниот текст : дипломирани правници).

Член 2

Испитот се полага заради проверка на стручната оспособеност на дипломираните правници за самостојна примена на прописи и вршење на правни работи за кои со закон или друг пропис е предвиден тој услов и начинот на вршење на практиката на дипломираните правници.

Член 3

Право на полагање на испит стекнуваат дипломираните правници кои работеле на правни работи во суд, јавното обвинителство, државен правобранител, народен правобранител, други државни органи, органи на единиците на локална самоуправа, адвокатура, нотаријат, извршители, трговски друштва и други правни лица, и здруженија на граѓани.

Член 4

(1) Судовите, јавното обвинителство, државниот правобранител и народниот правобранител можат да примаат на практика дипломирани правници што се на работа во други државни органи, органи на единиците на локална самоуправа, трговски друштва и други правни лица, и здруженија на граѓани, по предвидената проверка на практичните знаења, ако практиката им е потребна за стручно оспособување и за стекнување услови за полагање испит.

(2) Судовите, јавното обвинителство, државниот правобранител и народниот правобранител со акт ги уредуваат  критериумите за прием на дипломираните правници на практика што не се на работа кај органите од став 1 на овој член, ако практиката им е потребна за стручно оспособување и за стекнување услови за полагање испит.

(3) Практиката од ставовите 1 и 2 на овој член се изведува непрекинато, со полно работно време и трае две години.

II. Услови и начин на спроведување на испитот

Член 5

(1) Испит може да полагаат лица кои се дипломирани правници со завршено четири годишно високо образование на правни студии со работа од најмалку две години на правни работи во суд, јавно обвинителство, државен правобранител, народен правобранител, адвокат, нотар и извршител.
(2) Испит може да полагаат и лица кои се дипломирани правници со завршено четири годишно високо образование на правни студии со работа од најмалку три години на правни работи во други државни органи, органи на единиците на локална самоуправа, трговски друштва и други правни лица, и здруженија на граѓани.

(3) Испит може да полагаат лица кои се дипломирани правници што студирале според Болоњската декларација и имаат 300 кредити според европскиот кредит-трансфер систем (ЕКТС) со работа од најмалку една година на правни работи во суд, јавно обвинителство, државен правобранител, народен правобранител, адвокат, нотар и извршител.
(4) Испит може да полагаат и лица кои се дипломирани правници што студирале според Болоњската декларација и имаат 300 кредити според европскиот кредит-трансфер систем (ЕКТС) со работа од најмалку 2 години на правни работи во други државни органи, органи на единиците на локална самоуправа, трговски друштва и други правни лица, и здруженија на граѓани.

(5) Времето поминато на практика заради стручно оспособување во суд, јавно обвинителство, државен правобранител, народен правобранител, адвокат, нотар и извршител, во согласност со законот, во однос на условите за полагање на испитот се смета како време поминато на работа во тие органи.

Член 6

(1) Испитот се состои од писмен и устен дел.

(2) Писмениот дел од испитот се полага по предметите кривично и граѓанско право.

(3) Устниот дел од испитот се полага по предметите: 

1. кривично право (кривично материјално и процесно право);
2. граѓанско право (граѓанско материјално и процесно право);
3. трговско право;
4. трудово право; и

5.  уставно уредување на Република Македонија, организација на судството и управно право, право на Европската унија, Европската конвенција за заштита на човековите права и основни слободи, Европскиот суд за човекови права.

Член 7


(1) Испитот се полага според програма  во која е содржана  градивото, прописите и правната литература.

(2) Програмата за полагање на испитот по предметите од член 5 од овој закон ја донесува министерот за правда.

Член 8

(1) Испитот се полага пред Испитна комисија составена од претседател и четири члена и нивни заменици, кои се именуваат од редовите на истакнати правници од практиката и секретар на Комисијата од редот на вработени во Министерството за правда.

(2) Претседателот, членовите на Испитната комисија и нивните заменици кои испитуваат по предметите согласно член 5 од овој закон како и секретарот, мора да имаат положен испит.  

(3) Претседателот, членовите на Испитната комисија, нивните заменици и секретарот ги именува министерот за правда.

(4) Во решението за именување на претседателот, на членовите на Испитната комисија и на нивните заменици се определуваат и предметите по кои тие ќе ги испитуваат кандидатите.
(5) Мандатот на претседателот, на членовите на Испитната комисија, на нивните заменици и на секретарот трае две години со право на повторен избор.

Член 9

Стручните и административните работи на Испитната комисија ги врши Министерството за правда.

Член 10

Испитот се полага во февруарска, априлска, јунска, октомвриска и декемвриска испитна сесија.

Член 11

(1) Барањето за полагање на испит кандидатот го поднесува до Министерството за правда.

(2) Со барањето за полагање на испитот кандидатот е должен да поднесе докази за исполнување на условите за полагање на испитот, пропишани со овој закон.

Член 12

(1) Министерот за правда или од него овластено лице, со решение утврдува дали кандидатот ги исполнува условите за полагање на испитот.

(2) Против решението со кое е одбиено барањето за полагање на испитот, може да се поведе управен спор пред надлежен суд во рок од 30 дена од приемот на решението.

Член 13

(1) На кандидатот на кој му е одобрено барањето за полагање на испитот, му се определува времето и местото за полагање на испитот, а кандидатот се известува во рок од осум  дена пред полагање на испитот.

(2) На кандидатот мора да му се овозможи да го полага испитот во рок од два месеци од денот на поднесеното барање за полагање на испитот.

(3) Kандидатот е должен да го пријави испитот од 1 до 15 од претходниот месец (јануари, март, мај, септември и ноември).

Член 14

(1) Испитот започнува да се полага со писмениот дел од испитот.

(2) Кандидатот кој не го положил писмениот дел од испитот не се стекнува со право да го полага устниот дел од испитот

(3) Писмениот дел се состои од составување на одлука или некој процесен акт (жалба, обвинение, пресуда и слично) во конкретен предмет од кривично и граѓанско право.

(4) При полагањето на писмениот дел од испитот кандидатот може да се служи само со закони и други прописи во кои не се содржани објаснувања, коментари и слично.

(5) На кандидатот кој за време на полагањето на писмениот дел од испитот се користи со недозволени средства (закони со коментар и објаснување, мобилен телефон, претходно подготвени предмети и слично) или контактира со други лица, нема да му се дозволи натамошно полагање на испитот во таа испитна сесија.

(6) Времето за изработка на писмената задача, одделно за секој предмет, изнесува по четири часа непрекинато.

(7) Писмениот дел на испитот се оценува со оценка: положил со успех, положил и неположил.

Член 15

(1) Устниот дел од испитот се полага најдоцна осум дена по завршување на последниот писмен испит.

(2) Кандидатот усниот испит го полага пред сите членови или најмалку пред мнозинство од членовите на Испитната комисија.

(3) Кандидатот устниот испит не може да го полага пред еден или двајца членови на Испитната комисија. 

(4) Устниот дел од испитот е јавен.

Член 16

(1) По завршувањето на испитот, според резултатот што кандидатот го покажал на устниот дел, Испитната комисија со мнозинство гласови одлучува дали кандидатот го положил со успех, го положил или не го положил испитот.

(2) Претседателот на Испитната комисија, по завршувањето на испитот му го соопштува резултатот на кандидатот.

(3) За положениот испит, Министерството за правда на кандидатот кој го положил испитот, му издава уверение за положен испит, кое го потпишува претседателот на Испитната комисија.

Член 17

(1) Кандидатот кој нe положил повеќе од два предмети, не го положил испитот.

(2) Кандидатот на кој му останало да полага уште еден или два предмети од предметите од член 6 став 3 од овој закон, може да полага поправен испит. 

(3) Ако кандидатот не положил предмет за кој се полага писмен и устен дел од испитот, поправен испит од тој предмет полага писмено и усно.
(4) Кандидатот може да го полага поправниот испит најдоцна во рок од шест  месеци.

(5) Ако кандидатот не го положи поправниот испит во рокот од став 4 од овој член, се смета дека не го положил испитот.

Член 18

(1) Кандидатот кој во целост не го положил испитот, може повторно да го полага по истекот на шест месеци сметано од претходното полагање.

(2) Кандидатот кој не го положил испитот по вторпат, може испитот да го полага по истекот на една година сметано од претходното полагање.

(3) На кандидатот кој не го положил испитот, министерот за правда може да му одобри повторно полагање на испитот во рок пократок од рокот предвиден во ставовите 1 и 2 на овој член, ако за тоа постојат особено оправдани причини (болест, школување во странство и слично).

Член 19

(1) Кандидатот кој нема да дојде во определениот ден на полагање на испитот или пред почетокот на испитот изјави дека се откажува од полагањето, се смета дека испитот не го полагал.

(2) Кандидатот кој нема да се јави на полагање на писмениот дел по еден од предметите по кои се полага и писмен дел од испитот, а го започнал полагањето на испитот или кој во текот на полагањето без оправдани причини се откажал од испитот, се смета дека не го положил испитот.

(3) Кандидатот кој во текот на полагањето без оправдани причини се откажал од полагањето на испитот по определен предмет, се смета дека не го положил испитот по тој предмет.

Член 20


(1) Ако во текот на полагањето на испитот настанат оправдани причини поради кои кандидатот не може да го продолжи полагањето на испитот (болест, школување во странство и слично), ќе се прекине испитот за определено време, кое не може да биде подолго од шест месеци.


(2) Решение за продолжување на испитот донесува Испитната комисија по молба на кандидатот. Молбата се поднесува во рок од осум дена од престанокот на причините за одлагање на испитот, но најдоцна во рок од шест месеци.


(3) Ако кандидатот не поднесе молба за продолжување на испитот во рокот определен во став 2 на овој член ќе се смета дeка испитот не го положил.


(4) Против решението на Комисијата од став 2 на овој член кандидатот може да поднесе жалба до министерот за правда. Министерот за правда донесува решение против кое може да се поведе управен спор пред надлежниот суд во рок од 30 дена од денот на приемот на решението.


(5) Во продолжувањето на испитот, кандидатот не го полага оној дел од испитот што го полагал до одлагањето.

Член 21

На приправник кој не ќе го положи испитот во рок од две години, му престанува својството на приправник во судот, јавното обвинителство, државниот правобранител и народниот правобранител.

Член 22

(1) На претседателот, членовите, замениците и секретарот на Испитната комисија им припаѓа надоместок за работата во испитната комисија.

(2) Исплатата на надоместокот на Комисијата за полагање на правосуден испит се врши од сметката на сопствени приходи на министерството за правда од уплатите на средствата од кандидатите кои полагаат испит.

(3) Висината на надоместокот ја определува министерот за правда.

(4) Трошоците за полагање на испитот и на поправниот дел од испитот ги сноси кандидатот доколку институцијата каде што е вработен не ги плати.

Член 23

(1) Министерот за правда ја утврдува висината на реално направените трошоци за полагање на испитот, неопходни за спроведување на писмениот дел од испитот, изготвување и копирање на материјали и покани и изготвување на уверенија.


(2) Трошоците за полагање на испитот и на поправниот дел од испитот се уплатуваат на сметката на сопствени приходи на Министерството за правда.


(3) Ако трошоците не се уплатени на соодветна сметка на Министерството за правда, најдоцна 15 дена пред денот определен за почеток на испитната сесија, на кандидатот нема да му се дозволи  полагање на испитот.


(4) Ако кандидатот во рок од една година од денот на уплатата на средствата не го полага испитот, уплатените средства се враќаат, согласно закон.

III. Преодни и завршни одредби

Член 24

Со испитот, во смисла на овој закон, се изедначува судскиот или адвокатскиот испит, положен според прописите на Законот за правосудниот испит (“Службен весник на СРМ” бр. 26/80 и 7/88), како и другите испити кои според поранешните прописи биле изедначени со судскиот или адвокатскиот испит.

Член 25

Со лицата кои положиле испит се изедначуваат и лицата од член 24 од Законот за правосудниот испит (“Службен весник на СРМ” бр. 26/80 и 7/88) на кои им е признаено тоа право.

Член 26
Подзаконските акти предвидени со овој закон ќе се донесат во рок од три месеци од денот на влегувањето во сила на овој закон.

Член  27
Дипломираните правници кои до денот на започнувањето на примената на овој закон се стекнале со право да полагаат испит имаат право испитот да го полагаат според прописите што важеле до денот на започнувањето на примената на овој закон.

Член  28
Со денот на отпочнување на примената на овој закон престанува да важи Законот за правосудниот испит (“Службен весник на СРМ” бр. 26/80 и 7/88).

Член 29
Овој закон влегува во сила осмиот ден од денот на објавувањето во “Службен весник на Република Македонија”, а ќе започне да се применува од 1 јануари 2010 година.

ОБРАЗЛОЖЕНИЕ

НА ПРЕДЛОГ ЗАКНОТ ЗА ПРАВОСУДНИОТ ИСПИТ

  I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлог на Законот за правосудниот испит е систематизиран во три глави и 29 законски членови.

Во првата глава Општи одредби, која се состои од 4 члена, законски се уредени поимот и целта на полагањето на правосудниот испит, како и правото на дипломираните правници за полагање на правосудниот испит со стекнување на работно искуство во институциите.

Во втората глава, услови и начин на спроведување на испитот се уредени законските одредби за тоа кои лица можат да го полагаат испитот, испитните предмети, Комисијата за полагање на испитот, како и постапката по која се врши пријавување и полагање на испитот. 

Со членот 5 точно се утврдуваат сите групи на дипломирани правници кои можат да полагаат правосуден испит и притоа во ставот 1 од овој член се дава можност на дипломираните правници со завршени четири годишни студии и диплома VII/1 со работа на правни работи од 2 години во наведените институции да полагаат правосуден испит.

Во ставот 3 регулирани се одредбите за тие дипломирани правници кои студирале и завршиле според Болоњската декларација со 300 кредити според европскиот кредит трансфер систем и само 1 година работа на правни работи во наведените институции.

Во став 2 од овој член се дава можност да полагаат правосуден испит тие дипломирани правници со завршени четири годишни студии и диплома VII/1, кои стекнуваат 3 годишно работно искуство во наброените институции од став 2 на членот 5.

Во ставот 4 од овој член, работното искуство потребно за дипломираните правници кои завршиле според Болоњската декларација со 300 кредити во институциите наброени во ставот, изнесува 2 години на правни работи.

Со  ставовите 1, 2, 3 и 4 од членот 5 точно се регулира видот на студии кои треба да бидат завршени и тоа се: четири годишни студии на правен факултет, или 300 кредити по европскиот кредит трансфер систем, односно по Болоњската декларација.

Во одредбите од стариот закон нема регулирање во однос на видот на образование, но со новиот воведен систем на студирање се јави потреба од јасно регулирање.

На барањето до правниот факултет при Универзитетот Св. Кирил и Методиј за појаснување на значењето на кредитите, во соодветен повратен допис беше констатиран заеднички став дека полагање на правосудниот испит треба да се овозможи на лицата кои се стекнале со 300 кредити. Така,  работното искуство на правните работи за овие дипломирани правници е помало за една година, во однос на тие дипломирани правници со четиригодишни студии, со што се врши изедначување на годините на образование и пракса.

Со член 14 став 2 се предвидува ново решение во законот за правосудниот испит: “кандидатот кој не го положил писмениот дел од испитот не се стекнува со право да го полага усниот дел“. Со овој став Законот за правосудниот испит се издигнува на повисоко ниво како во однос на писменоста на кандидатите, така и во однос на практичната работа, со што правосудниот испит добива нов епитет, практичен испит, кој ги проширува чисто теоретските рамки. Истото се забележува и со воведувањето на став 1 од член 8 каде што се регулира составот на испитната комисија, а кој мора да биде само од истакнати правници од практиката, со што степенот на практичност на испитот е на повисоко ниво. 

Законската регулација во член 20 се однесува на постапката за одлагање на полагање на испитот од оправдани причини, кои се децидно наброени во членот.

Во последната трета глава, Преодни и завршни одредби, се предвидуваат одредби за изедначување на правосудниот испит со тие правосудни испити кои биле положени според поранешните важечки прописи, како и лицата кои го полагале овие испити.

Во член 26 предвидено е донесување на подзаконските акти во рок од 3 месеци. 

Членот 29 и се однесува на влегувањето во сила на Законот и неговата примена. 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ 
Решенијата во Законот се врз основа на компаративни решенија во законите од соседните земји во регионот и пошироко како и целосна примена на Болоњската декларација во однос на исполнување на условите за полагање на испитот.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија од Предлог законот за правосуден испит ќе мора да се усогласи со нови подзаконски акти.
